
tilskipun 12- febrúar f. á., um fiskiveiðar útlendra við ísland 1873- 
og fl., — verðum ver að æskja þess, að athygli skipstjóra verði 20. marz. 
leidt að því, að hann samkvæmt erindisbréíi landsliöfðingjans 
yfir íslandi, 29. júní f. á., 10. gr., verði að leita til téðs em- 
bættismanns, ef það kemur fyrir að útlendir fiskimenn gjöri sig 
seka í afbrotum gegn fyr nefndri tilskipun.

Eins og sjóliðsstjórninni mun kunnugt, hefir alþingi nokkr- 
um sinnum farið þess á ieit, að stofnaðar yrði gufuskipsferðir 
kringum strendur íslands, en þessu hefir eigi hingað til orðið 
komið við, sökum kostnaðarins, sem því yrði samfara. Eeyndar 
hefir það verið nokkur bót í máli, að gufuskip frá Noregi hefir
á fyrirfarandi tveimur árum verið í förum til íslands og siglt
milli nokkurra hafna þar, en með því gufuskipsferöir þessar nú 
eru á enda, munu menn finna enn meira til þess en áður, að 
eigi gengur neitt gufuskip milii verzlunarstaðanna á íslandi.
Af þessari sök álítur dómsmálastjórnin það mjög æskilegt, að 
skonnortuskipiö Fylla einhvern tíma í sumar gæti farið eina eða tvær 
ferðir frá Eeykjavik til liinna helztu hafna á íslandi, og þá sérí- 
lagi til Stykkishólms, ísatjarðar, Akureyrar. Seyðisfjarðar og
Berufjarðar, og skyldi menn þá geta komið með skipinu bréfum 
og litlum bögglum. Landshöfðingi skyldi sjá um, að ferðir þessar 
yrði birtar almenningi fyrirfram, og væri bezt, að þeim yrði komið 
í samband við ferðir póstgufuskipsins Díönu.

Dómsmálastjórnin mælist að endingu til, að sjóliðsstjórnin 
tilkynni sér það, ef hún getur orðið við ósk þessari, til þess 
landshöfðingja verði sagt fyrir það, sem með þarf í þessu efni.

21. Auglýsing frá stiptamtmanninum yfir ísland i, 22. marz. 

um póstmálefni.
1. Auk hinna almenuu íslenzku póstfrímerkja, sem getið er um 

i auglýsingu 3. maí f. á., eru nú kominn út grá frímerki 
fyrir 3 sk. (fyrir 3 rd. 100), og eru þau viðhöfð eptir sömu 
reglum sem hin frímerkin.

2. Ferða-áætlun suðuramtspóstsins er fyrir yfirstandandi ár breytt
þannig:

